
Inatsisartut Suleriaasianni § 36 malillugu apeqquteqaat aallaavigalugu oqallinnissamik imaattumik 

siunnersuuteqarpunga: 

Nunatsinni inuiaqatigiinni aalanerulernissamut qanoq iliuuseqaqataasinnaaneq pillugu apeqquteqaat 

aallaavigalugu oqallisissiatut siunnersuut 

(Inatsisartunut ilaasortaq Lars Poulsen, Siumut) 

 

Aalanerunissamik oqallinnerit, inuiaqatigiittut peqqinnerulernissamik oqallinnerit, ilaqutariit 

pingaarnerpaajusut ikorfartorluagassat eqqartortuarlutigit, maanna inuusuttut meeqqallu 

sammisassaaleqisut suli takussaajuarput, pingaartumik sinerissami.  

Sinaakkusiineq pitsaasoq inuiaqatigiinni peqqinnerulernissamut pilersissagutsigu qanoq sunalu 

tulluunnerpaallunilu pisariaqarnersoq isumaqarpunga pingaaruteqarluinnartoq tassungalu maanna 

piffissaalersimasoq.  

Inuusuttuaqqanut pinaveersaartitsineq ersarinnerusumik periuseqarfigissagutsigu sinerissamik 

peqqinnarnerusumik inooriaaseqarnissamut periarfissiisariaqarpugut, taamattaaq ilaqutariit atugaannik 

peqqinnarnerusumik atugassaqarnissamut periarfissiissagutta pilersitsisariaqarpugut.  

Ullutsinni suli takussaajuarput inuusuttuaqqat aalakoornartumik pujortarnermik assigisaanillu atuisuusut 

unnuami parrunnerit allaat aliikkutarineqartuusiinnalerlutik.  

Timersorneq aalanerulerneq nuannaarnerulernermik peqqinnerulernermillu sunniuteqartartoq 

oqariartuutigineqartuarpoq. Piffissaasoraaralu sinerissami illoqarfiit pingaarnersaat kisiat eqqarsaatiginagu 

timersornikkut periarfissarissaarnerunissamut pilersitsisariaqarnerput.  

Sinerissami eqeersimaarnerunissaq ilaqutariillu peqqinnarnerusumik inuuneqarnissaannik 

periarfissiissagutta, inuusuttut meeqqallu timersorniarnermikkut atuarfiit eqaarsaartarfii ilaanni 

peqqinnanngitsumik silaannallit ilaatigullu oquttut atugassaritissanngikkutsigit isumaqarpunga Inatsisartuni 

maanna eqqartorsinnaasariaqaripput Multihallenik assigisaanillu sanaartortitsinissamik Naalakkersuisut 

suliniuteqaqqusariaqannginnersut.  

Taamatuttaaq sinerissami idrætshøjskolenik assigisaanilluunniit Naalakkersuisut 

periarfissiisariaqannginnersut inersuarmi oqallisigisariaqarparput. 

Inuiaqatigiinni tapertaasinnaasumik kaammattuutaasinnaasumik puljeqartoqartariaqaraluartoq tapiissutit 

suliniutinut peqqinnerulernissamut tunngasut ingerlanneqarsinnaallutik. 

Siumup, Kalaallit Nunaanni Timersoqatigiiffiit Kattuffiata anguniagaa ‘Aalasa’, ukioq 2030 nallertinnagu 

nunatta nunarsuarmi timimik aalatitsiffiunerpaanngornissaa, tapersersorpaa. 

Kattuffiullu periusissiaani meeqqat inuusuttullu aalanerulernissaannut siunniussat, kajumissutsimik 

suliaqarnerup pitsanngorsarneqarnissaa, aalariaatsit amerlanerusut assigiinngisitaarnerusullu kiisalu 

timersortarfiit aalarusulersitsisut pilersinnissaanni Siumut tamakkiisumik tapersersuilluni 

aqqutissiuusseqataallunilu suleqataassaaq. 


